
४९५
पागलपन



और इन अधिकारियोंका एकमात्र उद्देश्य होगा ब्रिटिश पूँजीपतियोंके लिए इन देशों से
अधिकसे-अधिक धन कमानेकी सुविधा जुटाना।

अंग्रेजी प्रति (एस० एन० ७१९४) की फोटो-नकलसे।






२११. पागलपन




मेरे असहयोग सम्बन्धी विचारोंका विवेचन करते हुए इलाहाबादके 'लीडर' ने मुझसे
मेरे इस कथनका आशय बतानेको कहा है कि खिलाफत आन्दोलनसे निबटने में सरकारको
“समझदारी और धीरजसे काम " लेना चाहिए। संयुक्त प्रान्तकी सरकारने मेरे सामने
नासमझी और अधैर्यके कामका एक बड़ा अच्छा उदाहरण पेश किया है। उसका यह
काम अगर पूरी तरह पागलपन नहीं है तो पागलपनके बराबर तो है ही। मेरा
मतलब माननीय पंडित मोतीलाल नेहरूके सुपुत्र पंडित जवाहरलाल नेहरूके मसूरीसे
निष्कासनसे है।

श्री जवाहरलाल नेहरून पुलिस सुपरिन्टेंडेंटको जो शानदार पत्र लिखा है उससे
उन्हें दिये गये आदेशके सम्बन्धमें सारे तथ्य जनताके सामने स्पष्ट हो जाते हैं। अगर
किसी ऐसे सम्मानीय व्यक्तिके कामके लिए भी कोई साक्षी जरूरी हो तो इलाहाबादकी
सारी जनता इस बातकी साक्षी भर सकती थी कि पंडित जवाहरलाल नेहरू अपनी
माता, बहन और रुग्ण पत्नीके साथ मात्र स्वास्थ्य सम्बन्धी कारणोंसे मसूरी जा रहे
। अधिकारियोंने उनसे पूछताछ की और उन्होंने उन्हें बिल्कुल निश्छल भावसे
स्पष्ट शब्दोंमें अपने मसूरी आनेका पूरा कारण बता दिया। उन्हें यह भी मालूम था
कि उनका परिवार उनके साथ मसूरीमें मौजूद है। अब इतना सब हो जानेके बाद
अधिकारियोंको चाहिए था कि वे श्री नेहरूकी बातोंका भरोसा करके आगे कोई
कार्रवाई न करते। स्मरणीय है कि श्री नेहरूने पुलिस सुपरिटेंडेंटके नाम लिखे
पत्रमें स्पष्ट लिख दिया था:

अफगान शिष्टमण्डलसे मेरा कोई सम्बन्ध नहीं है और यह संयोग ही था कि हम सब एक ही होटलमें ठहरे। सच तो यह है कि उनके यहाँ रहनेसे मुझे कुछ असुविधा ही हुई है, क्योंकि जो कमरे उन्होंने इस समय ले रखे हैं में स्वयं उन्हें लेना चाहता था। हाँ, यह जरूर है कि हर पढ़े-लिखे और जागरूक आदमीकी तरह ही इस शिष्टमण्डलमें मेरी भी दिलचस्पी है। लेकिन उनसे प्रयासपूर्वक मिलनेका न पहले मेरा कोई इरादा था और न आज है।हम लोग पिछले सत्रह दिनोंसे यहाँ रह रहे हैं, लेकिन इस बीच मैंने कभी दूरसे भी इस शिष्टमण्डलके किसी सदस्यको नहीं देखा है। और जैसा कि आपनेआज सुबह मुझे बताया, आप खुद यह बात जानते हैं।

१. जो मित्रतापूर्ण संधिके लिए मार्ग प्रशस्त करनेके उद्देश्यसे भारत आया था और अप्रैल १९२० में
मसूरीमें था।

		 इस पृष्ठ का पिछला बदलाव १९ अप्रैल २०२३ को १७:३९ बजे हुआ था।

अधिक जानकारी के लिए उपयोग की शर्तें देखें।

